
Estado: Pendente de supervisión inspector

2. Concreción do currículo en relación coa súa adecuación ás características do ámbito produtivo

Da análise da realidade económica na bisbarra de Betanzos, Pontedeume, Sada e o radio interior hasta Curtis, obsérvase un sector primario e secundario débil. A construción convencional, desmoróase como

consecuencia da fase de recesión económica global.

As formas xurídicas predominantes nas empresas do entorno son as SL, e empresas individuais, respecto a súa dimensión atopámonos perante PeMES e microempresas.

Os alumnos que obteñen este título poden exercer a súa actividade en empresas de calquera sector produtivo e principalmente do sector do comercio e marketing público e privado, realizando funcións de

planificación, organización e xestión de actividades de compraventa de produtos e servizos, así como de deseño, implantación e xestión de espazos comerciais.

Trátase de traballadores por conta propia que poden desempeñar tarefas como:

a) Realizar as xestións necesarias para a constitución e posta en marcha dunha empresa comercial, planificando e xestionando a obtención dos recursos financieros necesarios que procuren a rendibilidade

económica e financiera da empresa.

b) Adaptarse ás novas situacions laborais, mantendo actualizados os coñecementos científicos, técnicos e tecnolóxicos relativos ao seu entorno profesional, xestionando a súa formación e os recursos existentes na

aprendizaxe ao longo da vida e utilizando as tecnoloxías da información e a comunicación.

c) Realizar a xestión básica para a creación e funcionamento dunha pequena empresa e ter iniciativa na súa actividade profesional con sentido da responsabilidade social.

d) Exercer os seus dereitos e cumplir coas obrigas derivadas da súa actividade profesional, dacordo có establecido na lexislación vixente, participando activamente na vida económica, social e cultural.

Poderían traballar por conta propia xestionando a súa empresa realizando actividades de compraventa de productos e servicios, ou de traballadores por conta allea que exercen a súa actividade no departamento de

vendas, comercial ou de marketing dentro dos subsectores de:

* Industria, comercio e agricultura, no departamento de ventas, comercial o de marketing.

* Empresas de distribución comercial maiorista e/ou minorista, no departamento de compras, ventas, diseño e implantación de espazos comerciais, comercial o de marketing.

* Entidades financeiras e de seguros, no departamento de ventas, comercial o de marketing.

* Empresas intermediarias no comercio como axencias comerciais, e empresas de asesoramento comercial e xurídico, entre outras.

* Empresas importadoras, exportadoras e distribuidoras-comercializadoras.

* Empresas de loxística e transporte.

* Asociacións, institucións, organismos e organizacións non gubernamentais (ONG); sendo quen de:

1. Coñecer e valorar as fontes e productos financieros dispoñibles, tales como créditos, préstamos e outros instrumentos financeiros, así como as posibles subvencións e seleccionar os más convenientes para a

empresa, analizando a información contable e avaliando os costes, riscos, requisitos e garantías esixidas polas entidades financeiras, para obter os recursos financeiros necesarios que se requiren no

desenvolvemento da actividade.

2. Tomar decisións de forma fundamentada, analizando as variables implicadas, integrando saberes de distinto ámbito e aceptando os riscos e a posibilidade de erro nas mesmas, para afrontar e resolver as distintas

situacións, problemas ou contingencias.

3. Utilizar procedementos relacionados coa cultura emprendedora, empresarial e de iniciativa profesional, para realizar a xestión básica dunha pequena empresa ou emprender un traballo.

3. Relación de unidades didácticas que a integran, que contribuirán ao desenvolvemento do módulo profesional, xunto coa secuencia e o tempo asignado para o
desenvolvemento de cada unha

U.D. Descrición Peso (%)Duración (sesións)Título

1 Iniciativas emprendedoras e oportunidades de creación de empresasAs iniciativas emprendedoras e a
creación de empresas 10 5

2 Establecimiento da forma xurídica da empresaFormas xurídicas da empresa 20 10

3 Trámites para a obtención dos recursos financieiros da empresaO financiamento da empresa 40 20

4 Valoración da compravenda e/ou aluguer doutros activos na empresa.Formalidades para a compravenda e/ou
aluguer doutros activos. 16 10

5 Elaboración de facturas, recibos e documentos de cobro e pago.Documentación relacionada coas
operacións de compravenda 34 20

6 A xestión do proceso contable e fiscal nas empresas.O proceso contable e fiscal nas
empresas. 50 25

7 Determinación da rendibilidade das inversionsA rendibilidade dos investimentos. 17 10

4. Por cada unidade didáctica

4.1.a) Identificación da unidade didáctica

N.º Título da UD Duración

1 As iniciativas emprendedoras e a creación de empresas 10

4.1.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Compila información sobre iniciativas emprendedoras e oportunidades de creación de empresas, para o que valora o impacto sobre o ámbito de actuación, incorporando valores éticos. SI

4.1.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA1.1 Avaliáronse os conceptos de cultura emprendedora e de innovación, e a súa importancia como fonte de creación de emprego e benestar social.

CA1.2 Valorouse a importancia da iniciativa individual, a creatividade, a formación, a responsabilidade e a colaboración para ter éxito na actividade emprendedora.

CA1.3 Describíronse individualmente as funcións básicas da empresa e analizáronse todas en conxunto como un sistema integral.

CA1.4 Identificáronse os principais compoñentes do contexto xeral (económico, social, demográfico e cultural) que rodea a empresa.

CA1.5 Avaliáronse os conceptos de cultura empresarial e imaxe corporativa, e a súa relación cos obxectivos empresariais.

CA1.6 Recoñeceuse o fenómeno da responsabilidade social da empresa e a súa importancia como elemento de estratexia empresarial.

CA1.7 Identificáronse prácticas que incorporan valores éticos sociais, e de economía sustentable.

CA1.8 Levouse a cabo un estudo de viabilidade económica e financeira dunha pequena ou mediana empresa.

4.1.e) Contidos

Contidos

 Cultura emprendedora no ámbito da empresa: UE, España e Galicia.

 Plan de empresa: idea de negocio.

 Factores claves das persoas emprendedoras: iniciativa, creatividade e formación.

 Funcións básicas da empresa e a súa responsabilidade social.

 A empresa como sistema e as súas relacións coa sociedade.

 Análise do contexto xeral e específico dunha pequena ou mediana empresa.

 Relacións da pequena ou mediana empresa co seu contexto e co conxunto da sociedade.

4.2.a) Identificación da unidade didáctica

N.º Título da UD Duración

2 Formas xurídicas da empresa 20

4.2.b) Resultados de aprendizaxe do currículo que se tratan

Resultado de aprendizaxe do currículo Completo

RA2 - Establece a forma xurídica da empresa axustándose á normativa e ao seu contexto. SI

4.2.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA2.1 Analizouse o concepto de persoa empresaria e os requisitos esixidos para actuar como tal.

CA2.2 Avaliáronse as formas xurídicas das empresas.

CA2.3 Obtívose información sobre as posibles axudas e subvencións oficiais para a creación dunha empresa.

CA2.4 Seleccionouse, a partir dun estudo comparativo, a forma xurídica máis axeitada, valorando os custos, a responsabilidade e as obrigas xurídicas.

CA2.5 Determináronse os trámites xurídicos e administrativos que cumpra realizar para a constitución da empresa, a partir da información obtida nas administracións e nos organismos competentes.

CA2.6 Calculáronse e/ou analizáronse os gastos de constitución e posta en marcha da empresa derivados de cada forma xurídica, consultando a lexislación.

CA2.7 Determináronse os trámites administrativos, as autorizacións, as licenzas e a capacitación profesional, de ser o caso, que se requiren para a posta en marcha dunha empresa.

CA2.8 Identificáronse as obrigas laborais e fiscais derivadas do exercicio da actividade económica da empresa.

CA2.9 Analizáronse as funcións de sindicatos, comités de empresa, representantes de persoal, inspección de traballo e outras institucións sociais que interveñen no sector correspondente.

CA2.10 Analizáronse as situacións de insolvencia, quebra e suspensión de pagamentos, e o procedemento de concurso de acredores en casos de insolvencia, así como a responsabilidade do empresario.

4.2.e) Contidos

Contidos

 Definición de empresa.

 0Subvencións oficiais e axudas para a constitución e posta en marcha dunha empresa.

  Obrigas fiscais e laborais da empresa.

 Empresa individual: responsabilidade xurídica e obrigas formais.

 Sociedades civís e comunidades de bens.

 Sociedade mercantil: tipos de sociedades.

 Sociedade anónima, sociedade limitada, etc.

 Sociedades laborais: anónima e limitada.

 Cooperativas de traballo asociado e cooperativas de transporte.

 Organismos e institucións con competencias no ámbito do transporte.

 Constitución e posta en marcha da empresa: requisitos, obrigas formais e trámites que se deben realizar.

4.3.a) Identificación da unidade didáctica

N.º Título da UD Duración

3 O financiamento da empresa 40

4.3.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Organiza os trámites para a obtención dos recursos necesarios para o financiamento dos investimentos e as subministracións, con avaliación das alternativas financeiras posibles. SI

4.3.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA1.1 Identificáronse os organismos que informan sobre a obtención de axudas e subvencións públicas para a adquisición e a renovación de activos.

CA1.2 Obtívose información sobre os instrumentos financeiros e de crédito máis habituais para o financiamento dos investimentos e demais operacións da empresa.

CA1.3 Analizouse información sobre o procedemento, os requisitos, as garantías e a documentación que se esixen para obter un crédito ou un préstamo nunha entidade financeira.

CA1.4 Calculáronse os custos e analizáronse os requisitos e as garantías esixidas nas operacións de ¿leasing¿ e ¿renting¿, para a compra de elementos do inmobilizado, como vehículos e similares.

CA1.5 Diferenciáronse os conceptos de xuro nominal, xuro efectivo e taxa anual equivalente (TAE), tanto en investimentos como en instrumentos financeiros (préstamos e créditos).

CA1.6 Calculáronse os custos e as cotas de amortización dun préstamo mediante os sistemas de amortización máis utilizados.

CA1.7 Seleccionouse a alternativa financeira máis vantaxosa para a adquisición de diversos activos, como vehículos e maquinaria, en función de custos, riscos e garantías.

CA1.8 Analizouse o procedemento e as condicións para solicitar os avais, as fianzas e as garantías bancarias que se requiren para realizar determinadas operacións de transporte especial.

CA1.9 Utilizáronse follas de cálculo para analizar, mediante as funcións oportunas, as operacións financeiras.

4.3.e) Contidos

Contidos

 Investimento e financiamento: estrutura económica e financeira da empresa.

 Necesidades de investimento na empresa.

 Fontes de financiamento propio e alleo. Financiamento interno e externo.

 Subvencións oficiais e axudas financeiras á actividade da empresa.

 Financiamento a longo prazo. Produtos financeiros: préstamos e empréstitos, leasing e renting. Outras formas de financiamento.

 Financiamento a curto prazo: créditos comerciais e aprazamentos de pagamento, créditos bancarios, negociación de efectos comerciais e factoring.

 Manexo da folla de cálculo e outras aplicacións informáticas para o cálculo dos custos financeiros e a amortización de préstamos e outros produtos financeiros.

4.4.a) Identificación da unidade didáctica

N.º Título da UD Duración

4 Formalidades para a compravenda e/ou aluguer doutros activos. 16

4.4.b) Resultados de aprendizaxe do currículo que se tratan

Resultado de aprendizaxe do currículo Completo

RA2 - Determina as formalidades para a compravenda e/ou o alugamento dos activos da empresa (vehículos e outros elementos), para o que analiza as necesidades de investimentos e subministracións, e os recursos financeiros
necesarios. SI

4.4.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA2.1 Determináronse as necesidades de activos da empresa (vehículos, instalacións, maquinaria, etc.) e as subministracións necesarias, en función dos custos e os riscos existentes, e as garantías ofrecidas.

CA2.2 Analizáronse as diferenzas fundamentais entre a compravenda ou o alugamento dos elementos de inmobilizado necesarios para o exercicio da actividade (vehículos, maquinaria, etc.).

CA2.3 Identificáronse as variables dun plan de investimento, diferenciando o financiamento propio e o alleo, e a recuperación dos investimentos a curto e a longo prazo.

CA2.4 Determináronse as necesidades de subministracións e de servizos de mantemento e repostos, así como os custos que se derivan dos sistemas de aprovisionamento.

CA2.5 Avaliáronse plans de investimento a partir dos custos e a previsión de ingresos.

CA2.6 Analizáronse as vantaxes e os inconvenientes dos tipos de mercados de activos, así como os de primeira e segunda man, e de alugamento de vehículos.

CA2.7 Contactouse en liña e fóra de liña con provedores e subministradores potenciais, e solicitóuselles a presentación de ofertas e orzamentos de acordo coas especificacións recibidas.

CA2.8 Avaliáronse as alternativas para a adquisición e a renovación de elementos de inmobilizado como vehículos, maquinaria e instalacións, a partir da análise comparativa dos orzamentos de compra e as condicións de pagamento.

4.4.e) Contidos

Contidos

 Determinación das necesidades de equipamento e investimento.

Contidos

 Xestión de compras e alugamento de activos como vehículos e subministracións.

 Análise e selección de investimentos. Decisión de compra ou alugamento de inmobililizados como vehículos e outros.

 Procura de provedores e subministradores: solicitude de ofertas e orzamentos.

 Orzamentos e condicións de compra e de alugamento: cantidade, calidade, prezo, descontos, prazos de entrega, impostos, condicións de pagamento e financiamento.

 Elaboración de documentos relativos á compra e ao alugamento de elementos do equipamento como vehículos e outros, utilizando as ferramentas informáticas axeitadas. Elaboración de contratos e formulación de pedidos.

 Creación e mantemento de bases de datos de provedores e subministradores: ficheiro mestre de provedores, altas e baixas, introdución e actualización de datos, e valoración de provedores.

 Utilización dunha aplicación informática de xestión de compras.

4.5.a) Identificación da unidade didáctica

N.º Título da UD Duración

5 Documentación relacionada coas operacións de compravenda 34

4.5.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Elabora facturas, recibos e documentos de cobramento e pagamento dos produtos e dos servizos prestados, aplicando as normas mercantís e fiscais de facturación. SI

4.5.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA1.1 Interpretáronse as normas mercantís e fiscais, e os usos do comercio que regulan a facturación de produtos e/ou servizos, incluíndo a facturación electrónica.

CA1.2 Identificáronse os impostos que gravan os servizos que presta a empresa, como o de transporte e os tipos de gravame aplicables en cada caso.

CA1.3 Interpretáronse os aspectos do imposto sobre o valor engadido (IVE) e as obrigas establecidas para a facturación de produtos e/ou servizos nacionais e internacionais.

CA1.4 Realizouse a facturación da venda de produtos e/ou a prestación de servizos, utilizando as aplicacións informáticas adecuadas.

Criterios de avaliación

CA1.5 Analizáronse as características, os custos de xestión de cobramento e negociación, e os riscos de cada medio de pagamento ou cobramento.

CA1.6 Xestionáronse os impagamentos da clientela cumprindo os requisitos e os prazos recollidos na normativa.

CA1.7 Supervisáronse as condicións de pagamento e cobramento das operacións en divisas.

4.5.e) Contidos

Contidos

 Elaboración de orzamentos.

 Facturación de servizos e devindicación de facturas: características e requisitos legais, modelos e tipos de facturas, formalización e expedición de facturas.

 Conservación e rexistro de facturas de acordo coa normativa mercantil e fiscal.

 Fiscalidade das operacións da empresa. Imposto sobre o valor engadido (IVE) e outros tributos.

 Operacións intracomunitarias: características e facturación dos produtos e/ou servizos.

 Medios e documentos de pagamento e cobramento (cheque, transferencia bancaria, recibo normalizado, letra de cambio, tarxeta de crédito, obriga de pagamento, etc.): análise dos medios e dos seus riscos.

 Creación, mantemento e valoración das bases de datos de clientela.

 Manexo dunha aplicación informática de facturación.

4.6.a) Identificación da unidade didáctica

N.º Título da UD Duración

6 O proceso contable e fiscal nas empresas. 50

4.6.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Xestiona o proceso contable e fiscal da empresa, aplicando a normativa mercantil e fiscal, e os principios e as normas do Plan Xeral Contable (PXC). SI

4.6.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA1.1 Identificáronse os conceptos básicos do PXC: elementos patrimoniais, masas patrimoniais e equilibrio patrimonial.

CA1.2 Diferenciáronse as partidas do balance, analizando a súa relación funcional: activo (fixo e circulante), pasivo (fixo e circulante) e patrimonio neto.

CA1.3 Diferenciáronse os conceptos de investimento, gasto e pagamento, ingreso e cobramento.

CA1.4 Rexistráronse as operacións realizadas e calculouse o resultado, de acordo cos principios xerais e as normas de valoración do PXC.

CA1.5 Determinouse a amortización dos elementos do inmobilizado, de acordo coa normativa fiscal e o PXC.

CA1.6 Elaboráronse as contas anuais de acordo con do PXC para as pequenas e medianas empresas.

CA1.7 Identificáronse as obrigas fiscais derivadas da aplicación e a xestión do IVE.

CA1.8 Establecéronse as xestións que cumpra realizar para a liquidación dos impostos que afectan a xestión da empresa.

CA1.9 Identificáronse os impostos sobre determinados elementos da empresa, así como as taxas, os canons e os dereitos de uso que cumpra pagar pola utilización de determinadas infraestruturas.

CA1.10 Determináronse as obrigas fiscais relativas aos impostos que gravan os beneficios, en función da forma xurídica da empresa: IRPF e imposto de sociedades.

CA1.11 Utilizouse unha aplicación informática de contabilidade.

4.6.e) Contidos

Contidos

 Obrigas contables da empresa: normativa mercantil e fiscal.

 0Imposto de sociedades.

  Imposto sobre o valor engadido.

  Imposto de circulación de vehículos.

Contidos

  Impostos sobre determinados vehículos, peaxes, taxas e canons pola utilización de determinadas infraestruturas.

  Manexo dunha aplicación informática integral de contabilidade financeira para o rexistro contable e elaboración das contas anuais.

 Patrimonio da empresa: activo, pasivo e patrimonio neto.

 Contas: terminoloxía, estrutura e tipos.

 Libros contables e de rexistro.

 Plan Xeral Contable para as pequenas e medianas empresas.

 Ciclo contable: anotacións contables, amortizacións e axustes, cálculo do resultado e pechamento do exercicio.

 Contas anuais.

 Resultado do exercicio.

 Imposto sobre a renda das persoas físicas (IRPF).

4.7.a) Identificación da unidade didáctica

N.º Título da UD Duración

7 A rendibilidade dos investimentos. 17

4.7.b) Resultados de aprendizaxe do currículo que se tratan

Resultado de aprendizaxe do currículo Completo

RA2 - Determina a rendibilidade dos investimentos e a solvencia e eficiencia da empresa, analizando os datos económicos e a información contable dispoñibles. SI

4.7.d) Criterios de avaliación que se aplicarán para a verificación da consecución dos obxectivos por parte do alumnado

Criterios de avaliación

CA2.1 Empregáronse as aplicacións e as utilidades da información contable e os estados financeiros para unha xestión eficaz da empresa.

CA2.2 Valoráronse as relacións de equilibrio necesarias entre os investimentos realizados e os recursos financeiros propios e alleos, diferenciando entre o financiamento básico e o do circulante, así como entre os curtos e os longos prazos.

Criterios de avaliación

CA2.3 Aplicáronse os métodos máis habituais para a avaliación da rendibilidade de investimentos: taxa interna de rendibilidade (TIR), valor actual neto (VAN) e taxa de retorno.

CA2.4 Calculouse o valor de adquisición, vida útil, valor actual, valor de reposición e valor residual dos elementos do inmobilizado.

CA2.5 Calculáronse os fluxos de tesouraría (cash-flow) e o período medio de maduración.

CA2.6 Calculouse o punto morto ou limiar de rendibilidade.

CA2.7 Calculáronse as razóns e os indicadores financeiros principais para analizar os estados financeiros a través do balance e a conta de resultados, tanto a curto como a longo prazo.

CA2.8 Utilizáronse follas de cálculo para a determinación das razóns financeiras e o cálculo da rendibilidade da empresa.

4.7.e) Contidos

Contidos

 Interpretación e análise da información contable e económico-financeira da empresa aplicable á xestión empresarial.

 0Fluxos de tesouraría (cash-flow).

  Valor actual neto dun investimento (VAN).

  Método da taxa interna de rendibildade (TIR).

  Métodos de amortización.

  Utilización da folla de cálculo e outras aplicacións informáticas para o cálculo de razóns e para a análise económico-financeira da empresa.

 Punto morto ou limiar de rendibilidade.

 Avaliación de investimentos e cálculo da rendibilidade.

 Período medio de maduración.

 Análise e interpretación dos resultados a curto e a longo prazo.

 Análise de estados financeiros da empresa a curto e a longo prazo.

 Principais razóns financeiras.

Contidos

 Análise económica: razóns de rendibilidade e eficiencia.

 Período medio de maduración.

5. Mínimos exixibles para alcanzar a avaliación positiva e os criterios de cualificación

1. MÍNIMOS EXIXIBLES

En cada U.D. os mínimos exixibles e o peso orientativo de cada CRITERIO DE AVALIACIÓN corresponderánse cos que figuran no apartado 4 c) desta programación.

2.1 CUALIFICACIÓNS PARCIAIS

Para cada trimestre, consistirán en:

* Realización de probas obxectivas (exames) de coñecemento sobre o contido teórico, práctico ou teórico-práctico, segundo o indicado para cada criterio de avaliación (CA), podendo realizarse unha ou máis por

trimestre.

* Realización de traballos e actividades prácticas para entregar e/ou presentar na aula que versarán sobre os contidos que se estean traballando

2.1.1.Probas obxectivas escritas (exames):

Serán valoradas cunha puntuación comprendida entre 0 e 10 puntos.

Poderase facer unha ou máis probas en cada trimestre. No caso de que sexan máis de unha, a puntuación global será a media aritmética do total de probas realizadas no trimestre

Será necesario acadar unha puntuación media igual ou superior a 5 puntos, para que se poida considerar a parte superada.

Cando a puntuación media das probas obxectivas sexa igual ou superior a 5 (nas condicións especificadas no parágrafo anterior), ponderará un 70% na nota global da avaliación. A estes efectos a nota media, obtida

nos exames realizados no trimestre, multiplicarase polo coeficiente 0,70.

Aquel/la alumno/a que sexa sorprendido/a copiando durante a realización dunha proba será expulsado/a da mesma, sendo a puntuación obtida na devandita proba de cero

2.1.2 Tarefas e traballos:

Serán valoradas cunha puntuación comprendida entre 0 e 10.

Poderase realizar unha ou máis tarefas  en cada trimestre, en función das unidades didácticas a desenvolver. No caso de ser máis de unha , a puntuación global será a media ponderada do total de actividades e

traballos realizados no trimestre. A ponderación será coherente co grao de dificultade do traballo ou tarefa.

Será necesario acadar unha puntuación media igual ou superior a 5, para que se poida considerar a parte superada

Acadada unha puntuación media igual ou superior a 5 nestes traballos, ponderará un 30% na nota global da avaliación. A estes efectos a nota media resultante destes traballos, multiplicarase polo coeficiente 0,30

Os traballos entregados fóra do prazo establecido serán penalizados cun 30% da puntuación. E puntuarán cero aqueles que sexan copia ou plaxio de calquera tipo de procedencia (internet, outros compañeiros,...).

NO CASO DE INASISTENCIA Á CLASE, DE FORMA XUSTIFICADA OU INXUSTIFICADA DURANTE UN PERÍODO SUPERIOR A 15 DÍAS LECTIVOS CONTINUADOS, PARA A AVALIACIÓN DO ALUMNO OU

ALUMNA REALIZARASE UNHA ÚNICA PROBA TEÓRICO PRÁCTICA DOS CONTIDOS DA AVALIACIÓN, QUE DEBERÁ SUPERAR CUNHA NOTA MÍNIMA DE 5 SOBRE 10.

2.2 CUALIFICACIÓN FINAL:

Para superar o módulo será preciso ter superadas todas as avaliacións parciais, sendo a cualificación final a media aritmética das cualificacións parciais

6. Procedemento para a recuperación das partes non superadas
6.a) Procedemento para definir as actividades de recuperación

Para aquela  parte do alumnado que non supere o curso por trimestres, realizaranse sesións de reforzo nas que se traballarán aspectos nos que se detectasen maiores deficiencias e se aclararán posibles dúbidas.

Tanto aqueles alumnos ou alumnas que non superasen o curso por trimestres como  aqueles/as que perderan o dereito á avaliación continua, realizaráselle unha proba global extraordinaria, que se fará no mes de

xuño.

Será un exame escrito individualizado baseado en cuestións teóricas e/ou prácticas, que abarcará toda a materia do curso e que permitirán ao alumno ou alumna evidenciar a adquisición dos resultados de

aprendizaxe establecidos.

Para esa parte do alumnado que teña que realizar este exame final, a nota que obteña en dito exame, resultará ser a nota que finalmente acade no módulo, non computando para a mesma os traballos realizados ao

longo do curso.

Para a superación do módulo será necesario obter unha nota igual ou superior a 5.

6.b) Procedemento para definir a proba de avaliación extraordinaria para o alumnado con perda de dereito a avaliación continua

O procedemento extraordinario de avaliación axustarase ó seguinte:

Realización dunha  proba obxectiva  escrita final de acordo cos criterios de avaliación,  que constará de dúas partes,unha teórica e outra práctica.

-PROBA TEÓRICA: o alumnado resolverá  unha batería de preguntas (tipo test, V/F, preguntas curtas...)  baseadas unicamente en conceptos teóricos correspondentes á totalidade dos contidos do módulo.

-PROBA PRÁCTICA:  consistirá nunha proba escrita que englobará a totalidade dos documentos e exercicios prácticos realizados ó longo do curso.

Para superar o módulo deberá obterse unha cualificación mínima de 5 puntos en cada parte.

A nota final será a media ponderada das dúas probas cos seguintes pesos:  teórico 50% e práctico 50%.

7. Procedemento sobre o seguimento da programación e a avaliación da propia práctica docente

Segundo establece ORDE do 12 de xullo de 2011 pola que se regulan o desenvolvemento, a avaliación e a acreditación académica do alumnado das ensinanzas de formación profesional inicial. [DOG Núm. 136

Venres, 15 de xullo de 2011] ; o Departamento ou no seu caso o equipo docente do ciclo, cunha frecuencia mínima mensual, fará o seguimento das programacións de cada módulo, no cal se reflectirá o grao de

cumprimento con respecto á programación e a xustificación razoada no caso de desviacións. O referido seguimento e revisión constará nas correspondentes actas do departamento ou, de ser o caso, do equipo

docente do ciclo.

Ao final do curso académico realizarase unha enquisa entre o alumnado para valorar a práctica docente

8. Medidas de atención á diversidade

8.a) Procedemento para a realización da avaliación inicial

Realizaráse unha avaliación inicial ou preavaliación, na que se terán en conta:

* Expediente da/o alumna/o.

* Recabar a motivación da/o alumna/o de cara a realizar os estudos correspondentes a este C.C.F.F. -- preguntas en cuestionario e aula

* Indagar acerca de coñecementos básicos que o alumno poidera ter en relación cos contidos deste módulo.  --  probas escritase orais  de coñecementos técnicos.

* Detectar se existe algunha dificultade no alumnado que impida o normal seguemento do módulo, requerindo, para elo os informes pertinentes.  --- Observación en aula.

Dos resultados da avaliación inicial obterase información sobre as capacidades iniciais do alumnado e determinaranse as posibles medidas extraordinarias ou de reforzo a aplicar.

A información recollida desta avaliación inicial levarase á reunión do equipo docente para a súa análise

8.b) Medidas de reforzo educativo para o alumnado que non responda globalmente aos obxectivos programados

Para atender ao alumnado con Atención á Diversidade, temos que adaptar a nosa ensinanza como docentes á aprendizaxe do alumnado, de xeito que todas e todos se inclúan dentro da actividade ordinaria do

grupo e ao mesmo tempo prestando unha  atención máis individualizada a quen o necesite. Deste xeito, faranse actividades non discriminatorias, métodos de carácter compensador, instrumentos de avaliación

flexibles,¿ adaptando a ensinanza ao alumnado máis lento, desmotivado ou con algunha necesidade

Contamos co Departamento de Orientación que detectará, identificará e valorará as N.E.E, desempeñando e coordinando os plans de apoio para atender á diversidade do alumnado do centro e que estará tamén en

contacto co profesorado.

De forma xenérica tamén se seguirán as seguintes pautas na aula:

-Situar ao alumno ou alumna entre compañeiros/as con bo rendemento no módulo para que poidan axudarlles, promovendo actitudes de aceptación e respecto.

-Non forzar ao alumno ou alumna a que realice actividades que o/a poida intimidar ou crear inseguridade, senón fomentar un clima de aula que o/a faga sentir seguro/a e útil.

-Reforzar os esforzos, adaptando os niveis de esixencia das tarefas ás posibilidades.

-Seguimentos individualizados, fomentar o traballo práctico, agrupamentos flexibles e ritmos distintos, metodoloxías diversas ao enfocar as exposicións e as actividades, ademais de actividades de reforzo en grupos

pequenos.

9. Aspectos transversais

9.a) Programación da educación en valores

Dentro de cada unha das unidades didácticas establécense os contidos actitudinais, cun conxunto de criterios educativos que estarán presentes na aula de forma permanente, xa que se refiren a problemas e

preocupacións fundamentais de sociedade.

Traballaranse especialmente os seguintes:

- Educación para o medio ambiente: o aproveitamento de recursos naturais de forma racional, a reciclaxe e a reutilización.

- A educación no consumo racional e responsable.

- Responsabilidade social das empresas.

- Respecto da dignidade e non explotación dos/as traballadores/as.

 - Educación para a paz e a non violencia: a conciliación como medio de solución de conflitos.

 - Educación para a saúde: concienciación da prevención de riscos e a importancia da seguridade e hixiene nos traballos, e a limpeza e a orde como prevención.

- A igualdade e a non discriminación no acceso ao mercado laboral e nas condicións de traballo.

- Emprego de ferramentas que respecten a propiedade intelectual dos/as autores/as.

- Actitude proactiva fronte ao traaballo, traballo en  equipo e coidado do material e instalacións.

9.b) Actividades complementarias e extraescolares

As actividades complementarias e extraescolares serán aquelas aprobadas polo departamento.

De interese serían:

* A impartición de conferencias no centro por parte de representantes de Entidades Financeiras ou de Seguros ou ben a asistencia ás mesmas fóra do centro.

* Asistencia a eventos e  Xornadas específicas.

* Visitar empresas relacionadas con este sector.

* Participación activa nas actividades organizadas desde a dirección do centro.

